
   2024        Taliki 19-21  Mutarama

Icyegeranyo cy'amakuru y'imikino
yaranze icyumweru

P.1  Volleyball : Hakinwe imikino y’umunsi wa mbere wa shampiyona



Komite Olempike y’u Rwanda yashyizeho iki cyegeranyo
mu rwego rwo kurushaho kumenyekanisha ibikorwa byayo
n’iby’abanyamuryango bayo (Amashyirahamwe y’Imikino
mu Rwanda) hagamijwe gukomeza guteza imbere siporo
no kuyikundisha Abanyarwanda muri rusange
by’umwihariko abakiri bato. 

Iki cyegeranyo gikubiyemo amakuru n’ibikorwa bya siporo
byaranze icyumweru, kikazajya gisohoka rimwe mu
cyumweru.

Ntigisimbura kandi izindi nzira Komite Olempike y’u
Rwanda isanzwe ikoresha mu kugeza amakuru ku
banyamuryango bayo n'abanyarwanda muri rusange.

Ijambo ry'ibanze 

Ibirimo

Volleyball : Hakinwe imikino y’umunsi wa mbere wa shampiyonaP1

Cricket : Ikipe y’u Rwanda U-17 yatsinzwe na Soroti CA mu mikino ya gicutiP2

P2 Swimming : Habaye Inama y’Inteko rusange idasanzwe

P3 Athletics : Nimubona Yves yegukanye irushanwa mu Butaliyani

P3 Cycling : Manizabayo na Nirere begukanye "Heroes Cycling Cup 2024" 

P4 ARPST : Habaye Inama y’Inteko isanzwe

P4 Football : Habaye imikino y’umunsi wa 17 ya shampiyona

P5 Taekwondo : Habaye inama y’Inteko Rusange isanzwe

P5 Sitball : Habaye imikino ya ½ ya shampiyona 



Taliki 20 na 21 Mutarama 2024 mu Karere ka Huye na Gisagara
habereye imikino y’umunsi wa mbere wa shampiyona y’icyiciro
cya mbere mu mukino wa Volleyball mu bagabo n’abagore.

Iyi mikino yitabiriwe n’amakipe 10 mu bagabo ari yo REG VC,
IPRC Musanze, APR VC, KVC, Police VC, EAU VC, Kepler VC,
Kirehe VC, Gisagara VC  na IPRC Ngoma na 6 mu bagore ari yo
RRA VC, IPRC Kigali, APR VC, Ruhango VC, Police VC na EAU VC.

Volleyball : Hakinwe imikino y’umunsi wa mbere wa shampiyona1

Uko imikino yagenze

Mu bagabo 

Taliki 20-01-2024
REG VC 3-0 IPRC Musanze (25-16, 25-08 na 25-14)
APR VC 3-0 KVC (25-20, 25-19 na 25-17)
Police VC 3-0 EAU VC (25-21, 25-10 na 25-20)
Kepler VC 3-0 Kirehe VC (25-17, 36-34 na 25-18)
Gisagara VC  3-0 IPRC Ngoma (25-13, 25-18 na 25-17)

Taliki 21-01-2024
Gisagara VC  3-0 IPRC Musanze (25-06, 25-17 na 25-19)
KVC 3-0 EAU VC (27-25, 25-23 na 25-22)
IPRC Ngoma 3-1 Kirehe VC (25-14, 21-25, 25-19 na 25-19)
Kepler VC 0-3 Police VC (19-25, 11-25 na 23-25)
APR VC 0-3 REG VC (22-25, 17-25 na 21-25)

Mu bagore

Taliki 20-01-2024
RRA VC 3-0 IPRC Kigali (25-21, 25-18 na 25 - 09)
APR VC 3-0 Ruhango VC (25-13, 25-16 na 27-25)
Police VC 3-0 EAU VC (25-21, 25-19 na 25 - 19)

Taliki 21-01-2024
RRA VC 3 - 0 Ruhango VC (25-11, 25- 23 na 25- 19)
Police VC 3 - 0 IPRC Kigali (25-14, 25-09 na 25- 07)
APR VC 3 - 0 EAU VC (25 -19, 25-14 na 25 -15)



Taliki   ya 20 Mutarama 2024 habaye Inama y’Inteko rusange
y’Ishyirahamwe ry’Umukino wo Koga mu Rwanda “RSF” aho yize
ku ngingo ebyiri.

Ingingo ya mbere yari ukwemeza ibijyanye n’amatora ya Komite
nyobozi nshya no kwemeza irangira rya Manda ya Komite icyuye
igihe, mu gihe iya kabiri yari ijyanye no gusuzuma ibyaranze
imikino y’Akarere ka 3 yabereye mu Rwanda mu Gushyingo
2023.

Ku ngingo ya mbere, Abanyamuryango bemeje ko taliki ya 26
Mutarama 2024, Komite nyobozi izaba icyuye igihe nk’uko
biteganywa n’amategeko, kuko Manda y’imyaka 4 batorewe taliki
ya 26 Mutarama 2020 izaba irangiye.

Abanyamuryango bemeje  ko ingengabihe y’amatora ya Komite
Nshya izatangazwa mu minsi ya vuba, nyuma y’uko hamaze
kuboneka bibiri bya gatatu (2/3) by’Abanyamuryango bafite
Ubuzima Gatozi nk’uko amategeko abiteganya.

Kugeza ubu abafite Ubuzima Gatozi bwa burundu ni 4 mu gihe
bagomba kuba 7 kugira ngo hakorwe amatora yubahirije
amategeko. Mu Banyamuryango 3 batabufite bagaragaje ko
bageze ku cyiciro cya nyuma cyo kubuhabwa bwa burundu
abandi bakaba baratangiye kubushaka.

Ku bijyanye n’ingingo y’imikino y’Akarere ka 3, Abanyamuryango
bayiganiriyeho ndetse bayitangaho ibitekerezo bisozwa
hashyizweho  Komisiyo yigenga iziga ku byagarutsweho,
ikazabitangira Raporo binyuze mu nyandiko.

Iyi nama yari iyobowe na Perezida wa RSF, Girimbabazi Rugabira
Pamela, ikaba yari yitabiriwe na Bisangabagabo Emilien, ushinzwe
amashyirahamwe n’ingaga za Siporo muri Minisiteri ya Siporo mu
Rwanda “MINISPORTS” na Umutoni Salama, Visi Perezida wa
Kabiri wa Komite Olempike y’u Rwanda.

Cricket : Ikipe y’u Rwanda U-17 yatsinzwe na
Soroti CA mu mikino ya gicuti

2 Swimming : Habaye Inama y’Inteko rusange
idasanzwe

Taliki 15 kugeza 19 Mutarama 2024 kuri Sitade
mpuzamahanga ya Gahanga habereye irushanwa “Seruka
Regional Tournament 2024” ryahuje ikipe y’u Rwanda mu
bakobwa batarengeje imyaka 17 ndetse n’ikipe ya Soroti
Cricket Academy yo muri Uganda.

Ikipe ya Soroti CA yitwaye neza itsinda imikino 3 muri 2
yegukana igikombe.

Iri rushanwa ryateguwe n’ishyirahamwe ry’umukino wa
Cricket mu Rwanda “RCA” mu rwego rwo gutegura
abakinnyi bazaserukira u Rwanda mu mikino y’Afurika
izaba muri Kanama 2024 mu rwego rwo  gushaka itike
y’igikombe cy’Isi mu bakobwa batarengeje imyaka 19.
Imikino y’igikombe cy’isi izabera muri Malaysia na  
Thailand muri 2025.

Ubwo iyi mikino yabaga ku nshuro ya mbere muri 2023,
ikipe y’u Rwanda yaritabiriye ndetse isoreza ku mwanya
wa 8 mu makipe 16 yitabiriye mu gihe India yegukanye
igikombe itsinze England ku mukino wa nyuma.



Taliki 20 Mutarama 2024 habaye isiganwa ry’Umunsi w’Intwari
mu mukino w’amagare "Heroes Cycling Cup 2024". Manizabayo
Eric mu bagabo na  Nirere Xaverine mu bagore ni bo begukanye
iri rushanwa. Iri siganwa ryari ribaye  ku nshuro ya kane rikaba
ryarabereye mu Mujyi wa Kigali ryatangijwe n’Umuyobozi Mukuru
w’Urwego rushinzwe Intwari z’Igihugu, Imidali n’Impeta by’Ishimwe
“CHENO”, Ngarambe François.

Uko isiganwa ryagenze
Mu bagabo

Men Elite 
1. Manizabayo Eric 
2. Muhoza Eric 
3. Mugalu Shafik

Men U-23 
1. Muhoza Eric 
2. Mugalu Shafik 
3. Awet Aman 

Men Junior 
1. Ntirenganya Moise 
2. Nshimiyimana Phocas 
3. Imanizabayo Jean de Dieu

Mu bagore 
Women Elite 

1. Nirere Xaverine 
2. Mwamikazi Djazila 
3. Nzayisenga Valentine 

Women Junior 
1. Umutoni Sandrine 
2. Mukamuhire Irene
3. Uwiringiyimana Liliane 

Taliki 21 Mutarama 2024, mu mujyi wa Hannut mu Ntara ya
Liège mu Bubiligi habereye isiganwa mpuzamahanga mu
mikino ngororamubiri “Cross International de Hannut
2024”.

Iri siganwa ryari ribaye ku nshuro ya 80 ryegukanwe
n’Umunyarwanda, Nimubona Yves mu bagabo aho mu
gusiganwa kilometero 9 yakoresheje iminota 28
n’amasegonda 29. Yakurikiwe na Mebrahtu Merhawi
(Eritrea) wakoresheje iminota 28 n’amasegonda 30 naho
ku mwanya wa 3 haza Kandie Antipas Kibet (Kenya)
wakoresheje iminota 28 n’amasegonda 42.

Mu bagore, irushanwa ryegukanwe na Jebitok Edinah
(Kenya) wakoresheje iminota 31 n’isegonda 1 akurikirwa na
Kosgei Pamela (Kenya) wakoresheje iminota 31
n’amasegonda 40 naho ku mwanya wa 3 haza Keith Megan
(Great Britain ).

www.olympicrwanda.org                       @RwandaOlympic

Athletics : Nimubona Yves yegukanye
irushanwa mu Bubiligi

3 Cycling :  Manizabayo na Nirere begukanye "Heroes
Cycling Cup 2024" 



Taliki 19, 20 na 21 Mutarama 2024 habaye imikino y’umunsi wa 17
wa shampiyona y’icyiciro cya mbere mu mupira w’amaguru mu
bagabo. Biteganyijwe ko imikino y’umunsi wa 18 izaba taliki 26, 27
na 28 Mutarama 2024.

Uko imikino yagenze

Taliki 19-01-2024
Rayon Sports 1-0 Gorilla FC

Taliki 20-01-2024
Etoile de l'Est 2-2 Sunrise FC
Etincelles FC 0-1 Amagaju FC
Bugesera FC 1-2 Musanze FC
AS Kigali 1-0 Kiyovu

Taliki 21-01-2024
Muhazi United 0-0 Gasogi United
Marines FC 1-1 Mukura
Police FC 0-1 APR FC

Taliki 19 Mutarama 2024 habaye Inama y’Inteko isanzwe
yahuje Abanyamuryango b’ishyirahamwe ry’imikino
y’Abakozi mu Rwanda “ARPST”.

Muri iyi nama hemejwe ko Tombola y’irushanwa ry’Umunsi
Mpuzamahanga w’umurimo izaba taliki 26 Mutarama 2024,
irushanwa ryo ritangire taliki 2 Gashyantare 2024, rirangire
taliki 1 Gicurasi 2024.

Hamejwe kandi ubwegure bw’uwahoze ari Visi Perezida wa
mbere ushinzwe imari, Ntamutungano Désire wagiye
gukomeza amasomo ku mugabane w’i Burayi.

Hakiriwe umunyamuryango mushya  ari we “Centor Ltd”.

Hemejwe isezererwa ry’uwari Umunyamuryango
wabisabye, RBA “Rwanda Bar Association”. 

Hemejwe ko hazajya hahembwa amakipe atatu ya mbere
muri shampiyona aho kuba abiri nk’uko byari bisanzwe.

ARPST : Habaye Inama y’Inteko isanzwe4 Football : Habaye imikino y’umunsi wa 17 ya
shampiyona



Taliki 20 na 21 Mutarama 2024 muri Kaminuza y’u Rwanda, ishami
rya Huye “UR-Huye” habereye imikino ya ½ muri shampiyona ya
Sitball “Sitball Championship 2023-2024”.

 Muri buri cyiciro amakipe 10 ni yo yakinnye hagati yayo nyuma
amakipe 5 mu bagabo ndetse no mu bagore  abona itike
y’imikino ya nyuma yo guhatanira igikombe.

Mu bagabo hakomeje Musanze, Karongi, Rulindo, Gisagara na
Rubavu naho mu bagore Musanze, Gicumbi, Nyamasheke,
Bugesera na Kayonza.

Biteganyijwe ko imikino ya nyuma izakinwa taliki  02 Werurwe
2024 mu Mujyi wa Kigali.

Ikipe ya Karongi mu bagabo na Musanze mu bagore ni zo
zegukanye igikombe cya shampiyona iheruka.

Taliki 21 Mutarama 2024 habaye inama y’Abanyamuryango
b’ishyirahamwe ry’umukino wa Teakwondo mu Rwanda
“RTF” bateraniye mu nama y’Inteko Rusange isanzwe aho
bamurikiwe raporo y’ibikorwa by’ umwaka wa 2023,
imikoreshereze y’ umutungo ndetse n’uko uhagaze kugeza
ubu.

Muri iyi nama kandi Abanyamuryango bagejejweho
gahunda y’ibikorwa by’umwaka wa 2024  na 2025 ndetse
na gahunda irambye y’ibikorwa by’imyaka 4 “Strategic
Plan 2024-2028”.

Taekwondo : Habaye inama y’Inteko
Rusange isanzwe

5
Sitball : Habaye imikino ya ½  ya  shampiyona 

